
V. Dominic des comtes de Yintemille estant demeuré 
seul du monde, eut six enfans, Alexandre, Marc, Jean-
Baptiste., Barthélémy, François et Augustin : les trois 
d'iceux, Marc, François et Augustin furent chevaliers de 
Rhodes, et si la mémoire ne me fault, il y en avoit encore 
un premier de tous nommé Charles, qui fut aussi cheva
lier comme eux. Barthélémy s'e fit prestre et a vescu près 
de cent ans, homme grand et fort à merveille, et eut un 
bâtard nommé le More, vaillant soldât fort et agile de sa 
personne, qui a combattu et a esté vainqueur quatre 
fois en champ clos, puis s'estant mis à courir fortune par 
mer, fut tué par les corsaires, en une rencontre près de 
Sardaigne. Jean-Baptiste eut deux enfans, et fut infor
tuné ; car le premier d'iceux, nommé Raphaël, après avoir 
longuement voyagé par plus de dix ans, en Levant et 
Occident, comme il retournoit en sa maison, devant que 
d'y entrer, se noya en passant le torrent au-dessoubs de 
Cunio, s'estant enflé par quelques soudaines pluyes ; et le 
second, nommé Symon, s'addonna aussi à voyager, et fut 
tué en querelle par un Turc en Constantinople. Quant à 
Alexandre, mon père, voyant le pais destruict parles sé
ditions excitées à Gennespar les Adornes et Fregoses, qui 
tour à tour ravageoient toute la coste de Gennes, et sa 
maison volée et bruslée, et peu de seurté à demeurer 
en icelle, fit voile en Grèce , et se retira à Rhodes, où 
quatre de ses frères estoient chevaliers et pourveus de 
charges honorables en la Religion soubs le grand mais-
tre de Carretto, qui fit de grandes choses en son temps, 
et.pour luy estre parent et allié procura audit Alexandre 
le mariage de Tarcondesse Senasti, tresnoble et riche 
dame en l'isle de Lango, descendue de la race des Paleo-
logues, empereurs de Constantinople. Ceste bonne fortune 
luy fit négliger son bien ancien et les querelles et diffe-


